
Jesũ nĩoĩ atĩ atongoria aingĩ a dini nĩmendeete 
mbeeca makĩria ma ũrĩa meendete Ngai. 
Agĩtaariria ũndũ wekĩkĩire andũ eerĩ, 
na ũrĩa arĩ tũhũ gũkorwo na ũtonga 
ũtarĩ na Ngai. Ũtonga ndũngĩhota 
kũgũra muoyo kwa Ngai matuinĩ.



Nĩkwarĩ na gĩtonga
kĩmwe kĩarĩ na nguo
njega cia goro. 
Eehumbaga ta 
mũthamaki.



Gĩtonga kĩu nĩkĩarĩaga wega. Irio ciothe 
ciahanaga taarĩ iruga inene. Aarĩ na mbeeca 
nyingĩ nĩangĩagũrire kĩndũ gĩothe endaga kũrĩa 
rũciinĩ, mũthenya, hwaĩini- kana 
kũu gatagatĩinĩ.



Kĩhingoinĩ kĩa nyũmba ya gĩtonga kĩu nĩhaikaraga
mũndũ waarĩ mũthĩĩni, mũrwaru, mũhooi ũtaarĩ na

irio. Eetagwo Lazaro.



Mũthĩĩni Lazaro aiyũire ironda.  
Nogũkorwo nĩarĩ na mũrimũ. 
Nogũkorwo nĩatinangĩĩtio na
kũgurara nĩũndũ wa andũ angĩ
kũmũmena. Nogũkorwo aarĩ na
ironda nĩũndũ ndaarĩ na irio

njega ta iria, mboga
kana nyama. 



Lazaro 
nĩeriragĩria irio.  
Nĩangĩakenirio 
nĩ maitĩka 
kuuma 
methainĩ ya 
gĩtonga.



Ngui rĩmwe 
nĩciacũnaga mũthĩĩni 
ũyũ ũteehotaga.  
Ciamũnungagĩra 
na igacũna 
ironda ciake. 
Kũrooneka 
gũtirĩ mũndũ 
wamakaga atĩ 
Lazaro ndaarĩ 
na gĩa kũrĩa.



Rũciinĩ rũmwe, 
Lazaro akĩaga 
gũũkĩra. 
Mũthĩĩni 
ũyũ waarĩ 
na ng’aragu, 
ũtaarĩ na 
araata 
nĩatigĩĩte 
muoyo ũyũ. 
Lazaro agĩkua.



Gĩkeno gĩkĩambĩrĩria rĩrĩa 
Lazaro akuire. Jesũ akiuga 

atĩ araika mamũkuire athiĩ kũrĩ 
Aburahamu. Lazaro akĩũmĩrĩrio nĩ Ngai.



Ona gĩtonga gĩgĩkua. Mbeeca ciake ciothe
itingĩahonokirie muoyo wake. Rĩrĩa gĩkuũ

gĩokire gũtirĩ mũndũ
ũngĩakĩrigĩrĩirie. 



Gĩtonga gĩgĩthikwo. Nogũkorwo maarĩ mathiko
manene. Nogũkorwo andũ nĩmakumagia gĩtonga kĩu
nigukorwo gĩ kĩũgĩ na gĩgatheerema. No ngumo ciao 
itiamũteithirie. Gĩtonga kĩarĩ Icuainĩ.



Kũu Icuainĩ gĩtonga gĩkĩrĩra, “Awa Aburahamu, tũma
Lazaro arikie kaara maaĩinĩ ahorerie rũrĩmĩ rwakwa; 
tondu nĩndĩranyarirĩka mwakiinĩ ũyũ.”



No Aburahamu akĩririkania
gĩtonga, “Muoyoinĩ waarĩ
na indo ciothe na Lazaro 
ndaarĩ kĩndũ. Rĩu Lazaro 
nĩkũũmĩrĩrio naawe nĩ
kũnyarĩĩrwo. Gũtirĩ mũndũ
ũngĩhota gũkĩra mũkuru
ũyũ mũnene gatagatĩ
gaaku na ithuĩ.”



Nakĩo gĩtonga gĩgĩthaithana, “Tũma 
Lazaro agakaanie aariũ a baba 
ataano. Ndikwenda meekore gũũkũ 
gwa kũnyarĩĩrwo.” 



Aburahamu agĩcookia, “Aariu a thoguo
meena kiugo kĩa Ngai.” Aariu acio
ataano mangĩaga gwĩtĩkia Bibilia, 
matingeetĩkia ona Lazaro agĩcooka

kuuma kũrĩ akuũ.



Rĩrĩa Jesũ arĩkirie rũgano rũu rwa gĩtonga
na Lazaro, nogũkorwo atongoria a dini
meeyũririe, “Hiihi nĩnyeendete ũtonga
makĩria ma ũrĩa nyeendete Ngai?” 
Rĩu nĩmooĩ ũrĩa kũngĩthiĩ mangĩaga
gwathĩkĩra Kiugo kĩa Ngai.



Gĩtonga, Mũthĩĩni

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Luka 16

“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

